
ТІЛ – ҚАТЫНАС ҚҰРАЛЫ
             Бүгінгі таңда 21 ғасыр  бізге ғылыми және жаңа технологиялық интернет, теледидар  секілді  революциялық  жаңалықтарды сыйлады. Әрине бұл қуанышты жағдай, тек осы интернет  қатынас құралы  тіл  стилистикасының  бұзылуына, сөздердің  қысқартылып айтылуына, бұрмалап сөйлеуге әкеліп  соғады. Балалар    виртуалды  қатынас аумағына  түсе отырып, өте  жиі  дұрыс  жазбауға, қате   сөйлеуге, таяз ойлауға  үйреніп, оларда  коммуникативтік-қатынас  дағдылары  қалыптаспайды.

             Мектеп  жасына  дейінгі балалардың  жалпы тілдік қорларының жетілмеуі, тіл  жүйесінің (фонетико-фонематикалық, лексикалық-грамматикалық)  негізгі  компоненттерінің  оның  семонтикалық жақтарының  жеткіліксіз  қалыптасқаны және де  қабылдау, зейін, есте  сақтау, елестету , т.б. басты психикалық  процестерінің  ауытқуларының  болуы  қосымша  қиындықтарды  тудырады. Сонымен қатар тілдің жетілмеуінің  үшінші деңгейі  баланың терең  ойлануын, өз  ойын жеткізе алу қабілеттерін  қалыптастыруға  бағыттайтын және  жеңілдететін  әдіс-тәсілдер  мен  технологияларын іздестіру, баланың дербестігі мен еркіндігіне жағдай туғызубау болып отыр.  
             Көздері жәудіреген әр баланың бойындағы қабілетін танып, дарынын ашып, болашаққа нық сеніммен аттандыру – балабақшаның, яғни «Балабақшаның жүрегі-тәрбиеші, педагог», мына біздердің басты міндеттеріміз. Бала білімі мен тәрбиесімен айналысуға бел буған екенбіз, онда бар болысымызды үлгі тұтарлық болуға, үнемі ізденіс үстінде шығармашылықпен жұмыс істеуге жауаптымыз, себебі кемел елдің болашағы – келелі білімді бала қолында екені бәрімізге мәлім. 

              Өзімнің алдыма осындай үлкен мақсат қоя отырып, үнемі ізденіс үстінде шығармашылықпен жұмыс істегеніме бірнеше жыл болды. Ең алдымен мектеп жасына дейінгі тіл мүкістігі бар балалармен қандай бағдарламамен, қандай әдіс-тәсілдермен жұмыс істеу керектігі бойынша іздендім. Бұл мәселені  көрші мемлекет Ресейде терең қарастырылуды екен. Яғни әртүрлі вариативтік бағдарламалар арқылы мектеп жасына дейінгі балалардың тілдік  тұлғасын қалыптастыру мәселелерін бойынша бірнеше тиімді деген вариативтік бағдарламаларды қарастырдым. Нақтырақ тоқталсам: Барлық вариативтік бағдарламалада  әртүрлі мектепке дейінгі мекемелердегі  оқыту-тәрбиелеу үрдесін құрайтын және адамгершілік, жеке-тұлғаға бағытталған педагогикалық, психологиялық идеяларға негізделген. Баланың тілдік даралығын дамыту, оның тұлғалық, сөйлеу, лингвистикалық жиынтықтарымен анықталады, коммуникативтік-сұраныс ортаның дамуына қарай сапаның жүйелігі, сөйлеу дұрыстылығы. Жалпы барлық вариативтік бағдарламалар балалардың сөздік қорларын жетілдіруге, қолайлы қатынас ортасын тудыруға және тілдік икемділіктерін қалыптастыруға мақсатты бағытталған сұрақтар терең қарастырады. 
«Радуга» (Кемпірқосақ) бағдарламасы
            Бағдарлама балалардың психологиялық және физиологиялық дамуының үш деңгейін қамтыған: 2-4 жастағы( 1-нші, 2-нші сәбилер тобы); 4-5 жастағы (ортаңғы топ); 5-7 жастағы (ересек-дайындық топтары). Авторлар бағдарламаны «кемпірқосақ» деп атаған себептері,  оның жеті түсіне қарай балалармен ұйымдастырылатын ең маңызды жеті түрлі сабақтар мен әрекеттер: дене шынықтыру, ойын, бейнелеу әрекеті, қол еңбегі және құрастыру, музыкалық және пластикалық өнер сабағы, тіл дамыту, қоршаған ортамен таныстыру, математика қарастырылған. Әр бөлім баланың жұмыс әрекетіне қолданануына қарай қемпірқосақтың нақты бір түсіне  сәйкес келеді. Мысалы: «Бала және оны қоршаған орта», «Ана тілі мен шет тілін үйрену» атты бөлім көк түспен белгіленген. Онымен тербиеленушінің тілін дамыту оқыту-тәрбиелеу жүйесіндегі маңыздылығы белгіленген, себебі көк түс ауадай қажеттіліктің нышаны ретінде баланың тілдік мәдениетке және жалпы адамзатпен араласуына, мүмкіндік береді.
         Д.Б.Эльконинның пікірінше диолог арқылы байланыстырып сөйлеу қалыптасады. Бағдарлама авторлары ортаңғы топта монологты байланыстырып сөйлеуді дамыту үшін тәрбиеленушілерді  таныс әдеби шығармаларды қайтадан айтқызу, ертегінің соңын өздері ойдан шығару, диолог ішінде монологты пікір айтуға әкелу қарастырған.  Балалар синонимдерді, салыстыруды, эпитеттерді, бейнелі сөздерді және қалыптасқан әдеби сөздерді саналы қолданып, күрделі сөйлемдерді дұрыс грамматикалық  құрылыммен құрастыруды меңгереді. Бағдарламада диолог пен монологтың жалпы ерекшелігі бойынша мектеп жасына дейінгі балалардың қалыптасуы және оның адам өміріндегі маңыздылығы қарастырылған.  

«Детство» (Балалық шақ) бағдарламасы
Авторлары: В.И. Логинов, Т.И. Бабаев, З.А. Михайлов, Л.М. Гурович және басқалары. 
         Бағдарлама баланың өзіне және қоршаған ортаға деген жағымды қарым-қатынасқа тәрбиелеу, яғни әлеуметтік-тұлғаны дамытуға бағытталған. Оның басты мақсаты мектеп жасына дейінгі баланы тұтас: зияткер, жігерлі, адамгершілік-эмоционалды, еркін және әлеуметтік-тұлға ретінде жетілдіру. 
Баланың жас шамалық ерекшелігі сәйкес бағдарламада үш деңгейден: сәбилер (3-4жас), ортаңғы (5 жас), ересек (6-7 жас) қарастырылған және төрт одақтан: «Салауатты өмір салты», «Адамгершілік қарым-қатынас», «Таным», «Құрастыру, жасау» құрастырылған. Сонымен қатар мазмұны жалпыға бірдей міндеттер: байланыстырып сөйлеуді дамыту, оның грамматикалық және дыбыстық мәдениетін меңгеру. Жұмыс бағытының нақты нұсқауы, оларды анық бейнелегені әр жас шамалық ерекшеліктің ең бастысын бөліп көруге мүмкіндік береді. 

«Истоки» (бұлақ) бағдарламасы
Авторлары: Т.И. Алиев, Т.В. Антонов, Е.П. Арнаутов және басқалары.            Бағдарлама білім беру стандартының жетістіктеріне бағытталған. Ол білім беру мазмұнының талаптарының жүйесін, әр жас шамалық даму деңгейлері, күш-қуат, ақыл-ой жетістіктері, рухани қабілеттерінің толық ауқымын ұсынады. Авторлар, психологиялық жас-шамалық ерекшеліктің балалық шақтың даму сатысы ретінде  негізін тұжырымдамасын жүзеге асыра отырып, бірнеше жас шамалық кезеңдерді бөліп көрсеткен. 

1. Ерте балалық шақ:
- ерте сәбилер (1-3 жас).
2. Мектепке дейінгі балалық шақ:
- кіші мектепке дейінгі жас (3-5 жас);
- ересек мектепке дейінгі шақ (5-7 жас).
Бағдарлама бөлімдерінің мазмұны, әр психологиялық жасқа арналған, Л.С. Выгодскийдің қағидасын есепке ала отыра құрастырылған. Яғни жетілгенге емес, жетілетін функцияларға  «жақын даму аймағына » бағытталған. Тіл дамытуда келесі аспектілер ерекшеленеді: сөздің түрлері және функциялары, оның грамматикалық құрылымы және дыбыстық мәдениеті, сөздіктер. Авторлар баланың жеке-тұлғалық ерекшелігінің базистік дамуына (құзіреттілік, креативті, ынталы, дербестік, еркіндік, сана-сезім) көп көңіл бөлген. 
Бұл бағдарламаның барлық жетістіктеріне қарамастан, сөйлем және әртүрлі пікір айту түрлерін құрастыру ерекшеліктері(бейнелеу, талдау, қайтадан айтып беру, өздігінен ертегі мен әңгіме  құрастыру) арасындағы ішкі мағыналы  байланыс тәсілдерін меңгеру бойынша міндеттер нақтыланбаған.     

         Мектеп жасына дейінгі балалардың тіл дамыту вариативтік бағдарламаларын талдай келе олардың айрықша ерекшеліктеріне тоқталайық. 
1. Барлық бағдарламада баланың жас шамалық даму ерекшеліктеріне арналған арнайы бөлім берілген. 
2. Монологиялық байланыстырып сөйлеуді игеруге тиімді жолмен, яғни  оның дамуына қажет маңызды жағдай – қарым-қатынасты баламен  сенімділікпен, серіктестікпен, оның  жеке-тұлғалық жетілуіне бағытталған көз-қараспен келу. 
3. Бағдарлама авторлары сөйлеу дағдыларын қалыптастыруды негізгі мақсат ретінде емес, ал баланың жеке-тұлға ерекшелігінің(құзіреттілік, креативті, ынталы, дербестік, еркіндік, сана-сезім)  базистік құралы ретінде қарастырылған. Балаланың шығармашылық белсенділікті арттыру үшін жағдай тудыруға ерекше мән берілген: қайталап айтуда әдеби кейіпкерді құрастыру кезінде және өздігінен ертегіні ойдан құратырғанда мәтінді өзгерту. 
4. Мазмұндауда дыбыстық және лексикалық-грамматикалық сөйлеу іскерлігінің әрбір психологиялық жасы анықталса да әртүрлі пікір айту түрлерін құрастыру ерекшеліктері(бейнелеу, талдау, қайтадан айтып беру және өздігінен ертегі мен әңгіме  құрастыру) арасындағы ішкі мағыналы  байланыс тәсілдерін меңгеру бойынша міндеттер нақтыланбаған. 
        Осындай бірнеше вариативтік бағдарламаға сүйене отырып   «Сиқырлы                   әлемінде»  атты  бағдарламаны тудырудамын, оның басты мақсаты тіл     кемшіліктері бар балалардың  сөйлеу қабілетін   жетілдіру.  
        Міндеттері:

        1) Сөздік  қорларын  молайту,ауызша  сөйлеуге  үйрету;

        2) Баланың  ішкі  дүниесін, рухани, көңіл-күйін  үйлесімді  жетілдіру. 
        3) Адамгершілік, әсемділік, шығармашылық қасиеттерін тәрбиелеу 
 Бұл бағдарламада біз  басты назарды  театрландырылған  ойындарға аудардық. 
             Логопедтік  сабақтарда  театрландырылған ойындарды  кең  түрде  қолданамыз. Театрландырылған  ойын  балаға  үлкен  қуаныш  пен  таңғалуына тудырады. Соның арқасында бала ересек адамды  елемей, оның  басшылығын, бағытын қабылдайды. 
              Мысалы, А.Н.Граборов  балалардың  белсенділігін  қамтамасыз  ететін,  олардың  назарын қолдайтын драматизация  олардың  оқу  материалын  түсініп  меңгеруіне  жағдай  жасайды, -  деп  атап  өтседе,  түзету-дамыту  мүмкіндіктері бар театрландырылған  ойын толық қолданылмайды.  Шетел  әдебиетінде түзету жұмыстарында   драматизацияны  қолдану мектеп жасына дейінгі баланың өзіне- өзі  қызмет  ету, мәнерлеп оқу, арифметика  сияқты  маңызды  мәселелердің бірі ретінде көңіл  бөледі. Сондықтан  рөлдерді  бөле  отырып қойылым, әңгімелер  мен өлеңдерді  сахналау, ойындар, пантомимика  және  ым (әндерді  орындауда, өлеңдер  мен әдеби мәтіндерді  оқуда,әңгімелерді құрастыруда)  кең  түрде  қолданылынуымыз  керек.
       Барлық  театрландырылған  ойындарды екі топқа бөлуге  болады:

· Режиссерлік  

· Драматизациялау  
       Режиссерлік ойындарға ойыншықтар мен  суреттердің,  үстел үсті  театры, стендты ойындар (стенд-кітапша, көлеңкелі театр, фланелеграф театры) жатады. (слайд 4). Мұнда бала  өзі сценарийді  құрастырады, ойыншық  кейіпкерлердің рөлін ойнайды (көлемді  немесе  жалпақты). Бұл  жағдайда    интонация  мен  ымдау  басым болып табылады, ал пантомимика шектелген, өйткені бала қозғалмайтын фигура  немесе  ойыншықпен әрекет жасайды. Бұл аталған ойындар суреттер, сюжетті  картиналар сериялары, көрсетілген іс-қимылдар  бойынша  әңгімелер  құру кезіндегі сабақтарда қолданылады. 
             Драматизация  ойындарында  сценарийге  сәйкес қандай  да бір сюжет  еркін  түрде көрсетіледі.(О.А.Карабанова). Олар саусақты  пен   қуыршақ театрын  қолданатын  орындаушының  қимылдарына  негізделеді.  драматизациялау – қандай да бір  әдеби  шығарманы  ондағы  әңгімеленген  эпизодтардың  кезеңділігін сақтай отырып,  кейіпкерлердің мінез-құлықтарын  бере ойнау. Бала  өзі ойнағандықтан,  ол мәнерлі құралының барлық  түрлерін (интонацияны, мимиканы, пантомимиканы) қолдана  алады. Мұнда  балалар артистер. Рөлдерді  бөліп және  сценариймен  танысып  алып, олар кішкене  спектакль  көрсетеді. Балалар өзінің даусын, интонацияны, мимиканы, анық  артикуляцияны, ымдауды  қолдануға  үйренеді. Бұл есте сақтауды, фантазияны  дамытады, бір-бірімен  араласуға үйренеді. Мұндай  ойындарды  жұмыстың тақырыптық  жоспарына  сәйкес  бір жүйеге  келтіру, сергіту сәттерінде, ұйымдастыру  кезеңдерін  жүргізуге де болады. 
           Түзету  жұмыстарында  театрландырылған  ойындарды  қолданудың  жетістігіне  тән  ойын  орталықтарын  ұйымдастыру әсер  етеді. Олар  үшін  әртүрлі  дидактикалық  материалдар:  костюмдер, көлемді  және  жалпақ  түрдегі  қуыршақтар, дидактикалық  ойыншықтар, әртүрлі  иллюстрациялар  қажет.

            Сабақтарда келесі құралдар қолданылады:

            *  үстел  үсті және едендегі  ширмалар

  * ертегілер кейіпкерлердің  жалпақ, ағаш, пластмассалы  және  картонды  фигуралары.

  * декоративті  әшекейлер (күн, ағаштар, үйлер  және т.б.)
  * саусақты театр үшін  қуыршақтар  жиынтығы

  * жануарлар,  бет әлпетін  бейнелеген қолғаптар

                 * ертегі  кейіпкерлердің костюмдері

                 * ойыншық кейіпкерлер.
          Театрландырылған  ойындар бірнеше кезеңмен  өтеді.

        Бірінші  кезеңде  алдағы  драматизациялауға  өзіндік  бастама болатын мимиканы және пантомимиканы (слайд 5,6) жасауға бағытталған  ойын  жаттығулары жүйелі  түрде  орындалады. Соның  арқасында  қозғалыстарда үлкен  сенімділік  пен басқарушылық  пайда  болады. Балалар  бір  қозғалыстан басқасына  жеңілірек  ауысып отырады, өз  бетімен қозғалу ісін, әрекетін  шешуге, беттің, ымның  және  басқа  адамның  қозғалыс  әрекеттерінің  нюанстарын  түсінуге  үйренеді.

        Екінші  кезеңде тыныс алу мен  сөйлеу  аппаратының еркіндігін, дұрыс артикуляциясын, анық  дикцияны, әртүрлі  интонацияны, сөйлеу  логикасын дамытуға  бағытталған  ойындар  мен  жаттығулар  енгізіледі.(слайд 7)
       Үшінші  кезеңде  өлеңдерді, сөз ұйқастыру күлкілі  жағдайларды  драматизациялауға көшу керек. Балалар  алдын  ала  ата-аналарымен  және  тәрбиешілерімен  бірге  шағын  мәтінді, яғни  мәтіндерді  жаттайды, сосын үстел  үсті немесе  саусақ, қуыршақ   театрлары (слайд 8,9,10,11)  қолдана  отырып, оларды  ойнайды.

        Төртінші  кезеңде  шығармашылықтың  анағұрлым  күрделі  түріне - әңгімелер  мен ертегілерді  драматизациялауға  көшуге  болады. (слайд 12)
        Ол  үшін  келесі  әңгімелер  сай  келеді: «Алдар көсенің әңгімесі», «Әтеш пен түлкі», «Маша қалай  үлкен  болды», (Е.Пермяк), «Мысық неге  тамақтан соң  жуынады» (литва ертегісі), «Ит өзіне  досты  қалай іздеген» (мордва  ертегісі) және т.б. Мұнда  театрдың  әр түрі қолданылады: үстел үсті, саусақты. Балалар бетперде мен костюм  элементтерін  қолдана  отырып, актерлар  сияқты мәтінді, текстті  ойнап  бере алады. Бір  мәтін  әр  түрлі сахналауға  жарайды. Бұл  кезеңде  суреттерді, әңгімелерді  және ертегілерді («Жануарлар  таласы», «Бұл  мен  кінәлімін», және  т.б.)  «тірілту»  қажет.
 Ойын   жаттығулары

       Мимиканы  дамыту.

        * Қышқыл  лимон  жейміз.                                 Балалар  тыжырынады.

        * Теңтек   балаға  ашуланамыз  .                       Балалар қабақтарын түйеді.
        * Таныс  қызды  карсы алымыз.                        Балалар күлімсірейді.

       Ымдауға  үйрету

        * Бойшақ,тапал ұл  баланы,кішкене  шыбынды, аюды  көрсетіңдер.

        * Бағыттарды  көрсетіңдер:  анда, жоғарыда, төменде, айналада.
        * Әр түрлі  адамдарды  көрсетіңдер : мен, сен, біз.

       Пантомимиканы  дамыту

        * Гүлдер  сияқты гүлденеміз
        * Шөп  сияқты соламыз
        * Құстар  сияқты  ұшамыз

        * Аю  орманда  келе  жатыр

        * Қасқыр  қоянның  артынан  ақырын келе  жатыр

   Тыныс алып дұрыс сөйлеуді дамыту  жаттығулары
«Шырақпен  ойын»

        Балаларға  мұрын  арқылы шусыз  дем алуды ұсынады, сосын  арнайы  қашықтықтағы  жанып  тұрған  майшамды үрлеуді  сұрайды. Бала майшамды  өшіріп алмай, тек  оның  отын әрі - берлі билете қозғалтуы керек. Ауа  жабық ерін арқылы ақырындап, тығыздалып ығарылады. Алғашқа бұл  жаттығу нағыз  жанып  тұрған майшаммен жасалады, сосын елестетілген жалынмен ойнауға  болады.
 4.  Қорытынды

         Театрландырылған   жұмыстар  сөйлеу  қабілеті  нашар  балалардың  тілдерін түзетуге маңызды әсер етеді. Сөйлеу  қабілетінің  бұзылуын  түзетуге  бағытталған  әр түрлі  жаттығуларды  қолдану баланың өзіне деген   көз-қарасын  және  мәдениетін  қалыптастырады, театрландырылған  әрекеттер балаға  өз орнын анықтауына  және  өзін  өзі көрсете білуіне  көмектеседі  деген қорытындыға келдім. Бұл мақсатқа ұтымды жету  үшін тәрбиешілер  және логопедтер өзара жағымды ортаны тудырып, балалар арасында  дұрыс қарым-қатынастарды  қалыптастыру  қажет. Күн  сайын балалар ойындарын ұйымдастыру  үшін  арнайы  уақыт  бөліп, оларды қызықтыру, ынталандыру  үшін  тырысулары қажет.
